
रंजित कनौजिया

परिचय
नेपालको कुल क्षेत्रफलको लगभग २८ प्रतिशत जमिन आवाद छ, जसमध य्े करिब ७५ 
प्रतिशत जमिनको नापजाँच भई राज्यमा दर्ता स्रेस्ता कायम भएर जग्गाधनी प्रमाणपुर्जा 
वितरण गरेको पाइन्छ । तर, लामो समयदेखि बसोबास भए पनि लगभग २५ प्रतिशत जग्गा 
हालसम्म दर्ता नभएको र प्रमाणपुर्जा वितरण नभएको अवस्था छ (राष्ट्रिय भूमि अधिकार 
मञ्च २०७७) । सन् २००४ को संयुक्त राष्ट्र संघीय विकास कार्यक्रमको मानव विकास 
प्रतिवेदनले पहाडका दलितमध य्े १५ प्रतिशत र तराईका मधेशी दलितमध य्े ४४ प्रतिशत 
भूमिहीन रहेको देखाउँछ (एनडीसी सन् २००५) । भूमिहीनताको समस्या सबभन्दा बढी 
तराईमा र त्यसमा पनि मधेशी दलितमा रहेको छ । त्यस हिसाबले नेपालका करिब १३ 
लाख मधेशी दलितमध्ये ४४ प्रतिशत (अर्थात् ६ लाख) भूमिहीन रहेको अनुमान लगाउन 
सकिन्छ । महोत्तरी जिल्लाको गौशाला नगरपालिकाको सन्दर्भमा पनि भूमिहीन दलित र 
सुकुमवासीको समस्या लामो समयदेखि यथावत छ ।

राणा कालमा मधेश प्रदेशको महोत्तरी जिल्लाको गौशाला क्षेत्रमा तत्कालीन शासकका 
प्रतिनिधिहरूले सीमा क्षेत्रका नेपाल र भारतीय गाउँका मानिसलाई जग्गा उपलब्ध गराएका 
थिए । पूर्व-पश्चिम राजमार्ग बनेपछि उत्तरका पहाडी भूभागका सरकारी भूमिमाथि पहाडी 
समुदायले आफ्नो स्वामित्व स्थापित गरिसकेपछि पनि राणा कालमा गाउँको रूपमा उदाएर 
जिल्लाकै एक व्यापारिक केन्द्र बनेको गौशालाका केही बासिन्दाले लालपुर्जा पाउन सकेका 
छैनन् । यो नगरपालिकामा भएका गाई-गौशाला, गुठी, गाउँ-ब्लक र सरकारी केही जग्गामा 

पाँच दशकदेखि बसोबास गरी भोगचलन गर्दै गरेकाहरूलाई स्थानीय सरकारी कार्यालयले 
बसोबासको प्रमाण दिए । तर पनि ती भूमिमाथि उनीहरूको स्वामित्व स्थापना भएको छैन । 
“नेपालमा भूमिसुधार कार्यक्रम लागु गर्ने क्रममा भूमिमा हदबन्दी कायम गर्न र राजस्व 
संकलन गर्ने उद्देश्यले जग्गा (नापजाँच) ऐन जारी गरी २०२१ सालदेखि एकसरो क्रमबद्ध 
कित्ता नापी शुरू गरिएको थियो” (शर्मा २०७९) । भूमि अधिकारबाट वञ्चितिले एकतिर 
गरिबी, समाजमा अपहेलना, विभेद, र हिंसा जस्ता नकारात्मक असर परेको देखिन्छ भने, 
अर्कोतिर जग्गाको सही मूल्य नपाएकोले आर्थिक लाभको अवसर नपाएर आत्मनिर्भर बन्न 
नसकेको देखिन्छ । साथै, यसले नगरको बजारलाई व्यवस्थित गर्ने र कर असुल्ने कुरामा 
पनि नकारात्मक असर पारेको छ । ती भूमिमाथि राज्यले उत्पन्न गरेका केही विभेदकारी 
स्वामित्व र अनिर्णयले उब्जिएका समस्या र सरकारी भूमिको उपयोग अवस्थाको विषयमा 
यो अध्ययन केन्द्रित छ ।

अबको खण्डमा गौशाला नगरपालिकामा रहेको भूमि समस्याको संक्षिप्त जानकारी 
दिइन्छ । त्यसपछि निगौल श्री गोपाल गौशाला (गाई-गौशाला) संस्थाबारे चर्चा गरिन्छ, 
जसको जग्गामा धेरै दशकदेखि स्थानीयहरू बसोबास गर्दै आएका छन् र स्वामित्वको 
विवाद सबभन्दा बढी छ । त्यसपछि भूमि विवादलाई सरकारी प्रमाण भएको जग्गा, बिटौरी 
र स्थानीय तहको प्रमाण भएको जग्गा, कित्ता नं. ११५ र गुठी जग्गा गरी चार भागमा 
बाँडेर तिनको चर्चा गरिन्छ । त्यसपछि यी विवादका कारण त्यहाँ बसोबास गरिरहेका 
व्यक्तिहरूले भोग्नुपरेका आर थ्िक र सामाजिक समस्याबारे चर्चा गरिन्छ । अन्तिम खण्डमा 
निष्कर्ष रहेको छ ।

गौशाला नगरपालिकाको विवादित भूमि
गौशाला क्षेत्र २०७१ सालमा नगरपालिकामा रूपान्तरित भएको हो । यसमा १२ ओटा 
वडा छन् । प्रारम्भमा यो गाउँ विकास समिति हुँदा उत्तरी भागलाई शिवभक्तिखोर र दक्षिणी 
भागलाई निगौल भनिन्थ्यो । यो क्षेत्र २०३० सालदेखि आदर्श गाउँ पञ्चायत शिवभक्तिखोर 
गौशाला र २०४३ सालदेखि गौशाला गाउँ पञ्चायत रहेको थियो । त्यसपछि क्रमशः 
गौशाला गाविस हुँदै हाल नगरपालिका भएको हो । हिन्दू बाहुल्य रहेको र गाई संरक्षणका 
लागि स्थापना भएको निगौल श्री गोपाल गौशाला संस्था (यो लेखमा गाई-गौशाला 
भनिएको) को नामबाट यो ठाउँ गौशाला नामकरण गरिएको थियो ।1

1 स्थानीय ८५ वर्षीय बुद्धिजीवी अरविन्द दास कनौजियासँग माघ ३०, २०७८ मा गरिएको 
कुराकानी ।

पूर्व-पश्चिम राजमार्गदेखि १२ किलोमिटर (कि.मि.) दक्षिणमा वडा नं. ३, ४ र ५ 
रहेका छन्, जहाँ यो अध्ययन केन्द्रित छ । ती वडाको जनसंख्या, घरधुरी संख्या, क्षेत्रफल 
र जनघनत्व तालिका १ मा दिइएको छ ।

तालिका १ : गौशाला वडा नं. ३, ४ र ५ को भौगोलिक र जनसांख्यिक विवरण

वडा नं. जनसखं्या
क्षेत्रफल 

(वर्ग कि.मि.)
घरधुरी सखं्या

ऐलानी जग्गामा घर 

स्वामित्व प्रतिशत

३ ३,३६७ ५.२७ ४७९ ३०.७

४ ६,५२३ ६.४८ १,२८४ १०.६

५ ४,९७९ १.६५ ८४३ ४.६

स्रोत : http://mun.pathway.com.np/gaushala/ र लेखकको स्थलगत अध्ययन, २०७९ ।

गाई-गौशाला संस्थाको कुल पाँच कित्तामा १४८ बिघा जग्गा रहेको र ती वडा नं. ३, 
४ र ५ मा रहेको उक्त संस्थामा कार्यरत कर्मचारीहरू बताउँछन् । वडा नं. ३ को नवराजपुर 
गाउँमा गाई-गौशाला संस्थाको कार्यालय छ । योसँगै टाँसिएका १०० घरमध य्े ६० घर 
गाई-गौशालाको जग्गामा निर्माण गरिएको छ भने, बाँकी ४० घर गाउँ-ब्लकको जग्गामा 
बिनालालपुर्जा मानिसहरू बसोबास गरिरहेको स्थानीयहरू बताउँछन् । यहाँ कम जनघनत्व 
र अन्य वडाको तुलनामा कम घरधुरी रहेको देखिन्छ । नवराजपुर गाउँमा १४६ जनाले ८७ 
बिघा जग्गा मनखप (वार्षिक राजस्व बुझाउने) मा लिएको र तीमध य्े ११७ बिघा खेतीयोग्य 
जमिन अहिले पनि रहेको गाई-गौशाला व्यवस्थापन समितिको तथ्यांकमा देखिन्छ ।2 यो 
खेतीयोग्य जग्गामध्ये १० बिघामा आँप र लिचीको बगैचँा, १० बिघामा आधुनिक गाईगोठ, 
र नौ बिघामा तीन ओटा पोखरी निर्माण गरेर गाई-गौशालाले उपभोग गरिरहेको देखिन्छ । 
वडा नं. ५ गौशाला बजारमा दुई बिघा १६ कट्ठा जग्गामा पशु हाटबजार लाग्ने गरेको छ ।

वडा नं. ४ मा गुठी जग्गा करिब ५१ बिघा रहेको र यसमा अव्यवस्थित बसोबासी र 
सुकुमवासीहरूको संख्या बढी छ । बिर्ता यहाँको एक राणाकालीन टोल हो, जहाँका करिब 
५० घरपरिवारले एक दशक अगाडि लालपुर्जा प्राप्त गरे, तर सँगै रहेको गुठीको जग्गामा 
बसोबासरत ३० घरपरिवार बिनालालपुर्जा तीन दशकदेखि बसोबास गरिरहेका छन् ।

वडा नं. ३ र ४ मा स्थानीय क्लबहरूले खेल मैदानको रूपमा केही कट्ठा जमिन 
उपभोग गरिरहेको, क्लबको कार्यालय र वडाको कार्यालय पनि गाई-गौशालाको भूमिमा 
बनाइएको, प्रतिकट्ठा तीन लाख रुपियाँका दरले केही कट्ठा जग्गा गुठी संस्थान कार्यालयबाट 

2 गाई-गौशाला कार्यालयका व्यवस्थापक दिपेन्द्र पण्डितसँग जेठ १५, २०७९ मा गरिएको 
कुराकानी ।

नगरपालिकाले आफ्नो कार्यालय भवन बनाउन खरिद गरेको पाइन्छ । गुठीका जग्गाहरूसँगै 
टाँसिएका व्यक्तिगत कित्ता नम्बर भएका जग्गावालाहरूले पनि खाली पर्ती रहेको गुठीको 
जग्गामा अनधिकृत संरचना बनाई कब्जा गरी भोगचलन गरेको देखिन्छ । 

वडा नं. ५ मुख्य बजार क्षेत्र भएकोले जनघनत्व बढी छ । त्यहाँ धेरै घर छन् । 
आम्दानीको सम्भावना बढी रहेको, जग्गाको मूल्यांकन अत्यधिक भएको, र गाई-गौशाला 
तथा कित्ता नं. ११५ का पर्ती जग्गाहरूमा टहरा बनाउँदा कुनै अवरोध नहुने भएकोले यहाँ 
घरधुरी संख्या बढेको देखिन्छ । यही ठाउँमा भूमि सम्बन्धी बढी समस्या छ । यो वडामा 
कित्ता नं. ११५ को नामले चिनिने जग्गामा ३८ घरधुरी छन् । गुठीको जग्गामा ५० भन्दा 
बढी व्यक्तिहरूले घर-टहरा निर्माण गरेको पाइन्छ । मठ-मन्दिर बनाई गुठी र गाई-गौशालाको 
भूमि कब्जा गरेको प्रशस्तै देख्न पाइन्छ । यहाँ टाठाबाठा र व्यापारीहरूको अधिक बसोबास 
रहेको छ । केही व्यक्तिहरूले बनाएका घरहरूमा गाई-गौशालाले आफ्नो स्वामित्व रहेको 
दाबी गर्छ , तर ती व्यक्तिहरूले पनि आफूसँग भूमि प्रशासन कार्यालय महोत्तरीको रजिस्ट्रेसन 
रहेको दाबी गर्छन् । साथै, यो अध्ययन गर्दा पनि अधिकांश ऐलानी-पर्ती जग्गामा र गुठीको 
खाली जग्गामा मधेशी दलितहरूको बसोबास रहेको पाइयो ।

निगौल श्री गोपाल गौशाला
वि.सं. १९८३ मा भारतको विहार प्रान्त अन्तर्गत दरभंगा जिल्लाका एक महाराजले 
राणा शासकको मौखिक सहमतिमा १,५०० ओटा गाई ल्याएर नेपालमा गाईको संरक्षण 
गर्न २०० बिघा जग्गामा निगौल श्री गोपाल गौशालाको स्थापना गरेका थिए (महतो 
२०७८) । शुरूमा यो गाई-गौशालाको व्यवस्थापन दरभंगा महाराजका पुरोहित ब्रह्मदेव 
ठाकुर भन्ने भारतीय मार्फत  गरिएको थियो । योसँगै गौशाला गाउँको क्रमिक विकास भयो 
र राणा कालका डिट्ठा र जमिनदारहरूको आग्रहमा र गाई-गौशालामा कार्यरत भारतीय 
कर्मचारीको सहयोगमा गौशालामा हाटबजार गुलजार भयो । नेपाल-भारत सीमा क्षेत्रका 
नागरिकलाई अनुरोध गरी गौशालामा हाटबजार लगाउन प्रोत्साहन गरियो । पछि यही 
अनुरोधका कारण केही भारतीय व्यापारीहरू यस ठाउँमा हाटबजार लगाउन आए र बास 
बस्न नेपाली शासकहरूले उनीहरूलाई गौशाला बजारमा साना-साना टुक्रा जग्गा दिए । 
भारतमा राजनीतिक स्थिरता र महात्मा गान्धीको अंग्रेज विरुद्धको आन्दोलनले सफलता 
पाउन थालेपछि गौशालामा रहेका भारतीयहरू भारत फिर्ता भए । यो संस्था राणा कालम ै
नेपाललाई हस्तान्तरण गर्दा यसको व्यवस्थापन तत्कालीन बडा हाकिमलाई दिइयो । पछि 
अञ्चलाधीश हुँदै २०४७ सालपछि प्रमुख जिल्ला अधिकारीलाई यसको रेखदेख तथा 
व्यवस्थापन गर्ने जिम्मा दिइयो । तर, यसको प्रभावकारी व्यवस्थापनमा समस्या देखा पर्न 
थालेपछि २०६८ सालमा स्थानीय सात राजनीतिक दलका प्रतिनिधिहरू सम्मिलित संयन्त्र 

बनाई गौशाला व्यवस्थापन समिति गठन गरी यसको व्यवस्थापन, संरक्षण र सञ्चालन 
गरिएको थियो । तर, त्यस समितिबाट पनि प्रभावकारी व्यवस्थापन नहुँदा जेठ १९, २०६७ 
मा नेपाल सरकार मन्त्रीपरिषद्को बैठकले यसको सञ्चालन, व्यवस्थापन तथा विकासको 
जिम्मा राष्ट्रिय सहकारी विकास बोर्ड मार्फत  गर्ने निर्णय गरी हालसम्म यसै मार्फत  सञ्चालन 
तथा व्यवस्थापन हुँदैआएको छ ।

राणा कालमा धेरै जग्गा केही व्यक्तिलाई बिटौरीमा दिइएको थियो । त्यसपछि बिस्तारै 
ती जग्गामा बस्ती बढ्दै गयो र बजार वदृ्धि हुँदै गयो । गाई-गौशालामा दरभंगा महाराजका 
प्रतिनिधिहरूले सीमा क्षेत्रका भारतीय बासिन्दा, विहार प्रान्तका गाउँहरू, र सीमा नजिकका 
नेपालका गाउँहरूबाट आफ्ना चिनजानका मानिस र व्यापारीलाई स्थानीय हाटबजार लगाउन 
अनुरोध गरेका थिए । प्रशासनले खासै ध्यान नदिई हतार-हतार २०२२ सालको नापी गरेको 
र त्यहाँका जनतालाई जानकारी नगराएको कुरा स्थानीयहरू बताउँछन् । पञ्चायत कालमा 
पनि बिटौरीमा गाउँ-ब्लकका जग्गा दिई यसरी बजार लगाइएको थियो । नापी नभएका 
गाउँ-ब्लकको जग्गा चौहद्दी उल्लेख गरी कैफियतमा लम्बाइ-चौडाइ हातमा किटान गरी 
जग्गाको रजिस्ट्रेसन पास वा खरिद-बिक्री गराएका प्रमाणहरू भूमि प्रशासन कार्यालयबाट 
प्राप्त कागजातमा देखिन्छ । तर, सोही जग्गालाई गाउँ-ब्लक भनी रजिस्ट्रेसन गर्ने र सोही जग्गा 
गाई-गौशालाको हो भनी कर्मचारीहरूले पछि बिटौरी स्वरूप राजस्व उठाएको प्रमाणहरू 
पाइन्छ । वि.सं. २०२२ मा आएको नापी टोलीलाई गाई-गौशालाको कार्यालयमा बास 
बस्ने र खाने व्यवस्था मिलाइयो । स्थानीयहरूका अनुसार तत्कालीन अधिकांश पहाडी 
मूलका कर्मचारीहरूले यहाँका केही जग्गा आफ्नो नाममा लेखाए र बढी आफ्ना नातामा 
पर्नेहरूको नाममा लेखाए । गाई-गौशालाको कार्यालयसँगै टाँसिएको करिब ३० मिटरको 
छेउको कर्मचारीको आवासलाई गाई-गौशालाका तत्कालीन मुखियाले गाई-गौशालाको 
होइन, ऐलानी हो भनी छाडिदिएको दखेिन्छ ।3 त्यसै गरी, नेपाली काँग्रेसका भतूपूर्व सांसदको 
जग्गा गाई-गौशालाको परेकोमा आफ्नो नातेदार त्यस संस्थाको व्यवस्थापक भएकोले 
नापी कार्यालय महोत्तरीको नाममा एउटा पत्र बनाई यो भूमिप्रति गाई-गौशालाको कुनै 
सरोकार छैन भनी प्रमाण उपलब्ध गराएको छ । साथै, नापी टोलीबिना नै भूमि आयोगको 
प्रयासमा व्यक्तिगत लालपुर्जा बनेको छ ।4 तर लामो समयदेखि भोगचलन गरिरहेकाको 
जग्गा पनि गाई-गौशालाका संस्थाको नाममा नापी गराइदिएको स्थानीयहरू बताउँछन् । 
यी दुवै जग्गाहरू मिसिएर रहेकोले पनि भूमिको स्वामित्वको विवाद देखा परिरहेको छ । 

3 स्थानीय ८० वर्षीय बुद्धिजीवी रघुबिर राउतसँग माघ २९, २०७८ मा गरिएको कुराकानी ।
4 गाई-गौशाला कार्यालयका कर्मचारी चन्देश्वर रौनियारसँग फागुन १, २०७८ र जेठ १५, 

२०७९ मा गरिएको कुराकानी ।

गाई-गौशाला संस्थाको जिम्मेवारी २०४७ सालपछि प्रमुख जिल्ला अधिकारी मातहत 
गएपछि सबभन्दा बढी समस्या थपिए र नयाँ बिटौरीवालाहरूको संख्या बढेको देखिन्छ । 

अहिले गाई-गौशाला संस्थाको औचित्यमाथि स्थानीयहरू तथा सरोकारवालाहरू प्रश्न 
गर्छन् । शुरूको २०० बिघा जग्गामध्ये १४८ बिघा मात्र बाँकी रहेको र आठ बिघा जति 
भूमि मरहा खोलाले कटान गरिदिएको स्थानीयहरू बताउँछन् । यति सम्पत्ति हुँदाहुँदै संस्थाले 
करिब २०० ओटा गाईलाई खुवाउन बजेटको अभाव भएको कर्मचारीहरू बताउँछन् । 
यस संस्थाको जग्गामा नगरपालिकाले बजार लगाई राजस्व उठाउने गर्छ , तर गौशाला 
व्यवस्थापन कार्यालयसँग वार्षिक रूपमा भएको करार सम्झौता अनुरूप रकम नपाइरहेको 
कर्मचारीहरूको भनाइ छ । सहकारी विकास बोर्डको संरचनामा गाई-गौशालालाई राख्दा 
कर्मचारीहरू तलब मात्र खाने तर गाई र सम्पत्तिको रेखदेख राम्ररी नगर्ने, सम्पत्तिको 
दुरुपयोग गरी व्यक्तिगत लाभ लिने, भूमि स्वामित्वको विवाद भएको वा आफ्नो अधीनमा 
भएको सम्पत्तिको संरक्षण गर्न नसक्ने देखिएको छ । अर्थ मन्त्रालयबाट नियमित बजेट 
प्राप्त गरिरहेकोमा हाल संघीयता धान्न रकमको अभाव देखाएर अब उपरान्त बजेट दिन 
नसकिने बताएको छ ।5 

निवर्तमान संघीय सांसदले यो संस्था भविष्यमा आफूलाई चलखेल गर्न सहज हुने गरी 
चितवनस्थित रामपुर कृषि क्याम्पसलाई जिम्मा दिन पहल गरिरहेको स्थानीयको आरोप छ । 
यसबाट भविष्यमा आफ्ना कार्यकर्ता पाल्न र आफ्नो राजनीतिक दुनो सोझ्याउन सजिलो 
हुने ठानेर त्यसो गर्न खोजिएको एक स्थानीय बताउँछन् । ती स्थानीयले प्रदेश सरकारसँग 
सम्बद्ध व्यक्तिहरूले पनि यो संस्थालाई प्रदेशको जिम्मा लगाउनुपर्छ  भनिरहेका छन् ।6 
यस्तै, यी जग्गामाथि आफ्नो स्वामित्व कायम गरी त्यसबाट हुने फाइदा लिने उद्देश्यले 
स्थानीय सरकार पनि लागिरहेको स्थानीयहरूको भनाइ छ । आफ्ना क्षेत्रका बासिन्दाहरूको 
समस्या आफैले समाधान गर्ने भन्दै यो संस्था आफ्नो जिम्मामा दिन स्थानीय सरकारले 
आग्रह गरिरहेको पनि त्यहाँका बासिन्दाहरू बताउँछन् । तर, पीडितहरू कुनै तहले पनि 
यससँग सम्बन्धित भूमिहरूको स्वामित्वका सम्बन्धमा स्थानीयवासीको समस्यालाई ध्यान 
दिएर त्यसको प्रभावकारी समाधानमा नलागेको बताउँछन् । गौशाला नगरपालिकाका पूर्व 
मेयर शिवनाथ महतोले भूमिको समस्या समाधानका लागि पत्रकार सम्मेलन गरी आफ्नै 
कार्यकालमा नगरपालिकाभित्र रहेका ३,२५८ परिवार (जसमा भूमिहीन दलित १,००६, 
सुकुमवासी १,२३१ र अव्यवस्थित बसोबासी १,०२१) को तथ्यांक संकलन भएको 
बताए । साथै, नगरपालिका र राष्ट्रिय भूमि सुधार आयोगबीच फागुन ११, २०७७ मा 

5 गाई-गौशाला व्यवस्थापन कार्यालयका व्यवस्थापक बुद्ध नारायण श्रेष्ठसँग जेठ १५, २०७९ 
मा गरिएको कुराकानी ।

6 स्थानीय ८५ वर्षीय समाजसेवी पचु दाससँग माघ २८, २०७८ मा गरिएको कुराकानी ।

भएको सम्झौता अनुसार आफ्नै कार्यकालमा सबैको लालपुर्जा उपलब्ध गराउने बताएका 
थिए (पौडेल २०७८) । तर, व्यवहारमा भने समस्या समाधान गर्नेभन्दा बढाउने कार्य 
गरेको पीडितहरू बताउँछन् ।

भूमि विवादको वर्गीकरण
गौशाला नगरपालिकामा भएका भूमि विवादहरूलाई चार प्रकारले वर्गीकरण गरी यहाँ चर्चा 
गरिएको छ । यसमा पहिलो तीन ओटा विवाद गाई-गौशाला संस्थाको भूमिसँग सम्बन्धित 
छन् भने अर्को एउटा विवाद गुठी जग्गासँग सम्बन्धित छ ।

सरकारी प्रमाण (रजिस्ट्रेसन) भएको जग्गा 
गौशाला नगरपालिका वडा नं. ५ मा छ परिवारले दोहोरो स्वामित्वको समस्या भोगिरहेका 
छन् । वि.सं. २०१७ देखि २०४१ सम्म ती छ परिवारले घर बनाई बसोबास गरिरहेका 
थिए । वि.सं. २०२२ मा नापीले सो जग्गालाई कित्ता नं. ८९ को रूपमा गाई-गौशालाको 
भनी दर्ता गरेको जिल्ला नापी कार्यालय महोत्तरीको सूचनाले बताउँछ ।7 तर नापी हुनुभन्दा 
पहिल्यै बसोबास र हकभोग गरिरहेका व्यक्तिहरूबाट जग्गा किन्दा ती जग्गा गाउँ-ब्लकको 
हो भनी २०३१ सालदेखि भूमि प्रशासन कार्यालय महोत्तरीले रजिस्ट्रेसन पास गरिदिएको 
छ (हेर्नुहोस्, तस्बिर १) । यो जग्गा गाई-गौशालाको हो भनी २०६५ सालसम्म वार्षिक 
कूत लिएको प्रमाण छ । यसरी ती घरपरिवारलाई अलमल्याएर र डर देखाई कूत लिए पनि 
२०६५ सालपछि कूत बुझ्न नमानेको सम्बन्धित जग्गाधनीहरू बताउँछन् । साथै, कानूनी 
ज्ञानको अभावमा आफू कारवाहीतिर नगएको पीडितहरू बताउँछन् ।

उदाहरणको लागि, ती छ घरमध्ये तत्कालीन शिवभक्तिखोर गाविस वडा नं. १ मा 
बस्ने सरोज देवीको नाममा चैत १, २०३१ मा जिल्ला भूमि प्रशासन कार्यालय महोत्तरीले 
रजिस्ट्रेसन प्रमाण दिएको देखिन्छ । सो प्रमाणमा जग्गा खरिदकर्ता तथा बिक्रीकर्ताको 
नाम, थर, ठेगाना, मिति, नम्बर, जग्गामा गाउँ-ब्लकको सर्भे नापी नभई ५० हात लम्बाइ 
पूर्व-पश्चिम र ३८ हात चौडाइ उत्तर-दक्षिण जमिन फलानोको हो भनी र जग्गा मोल रु. 
३०,००० राखी राजस्व तिरेको देखिन्छ । यति प्रमाण हुँदाहुँदै पनि कित्ता नम्बर नभएकोले 
उनी विगत पाँच दशकदेखि भूमि स्वामित्वको लागि सर्घषरत छिन् । यस्तो प्रकृतिका 
अरू पाँच ओटा घरधुरीहरूमा जगदिश साह कलबार, शेख जलिल, सुखलाल महतो 
कोइरी, र राजकिशोर यादव रहेका छन् (हेर्नुहोस्, तालिका २) । यतिका वर्ष गाई-गौशाला 
कार्यालयले पनि आफ्नो जग्गा भएकोले खाली गर्न पत्राचार नगरेको देखिन्छ । तर, यी 

7 जिल्ला नापी कार्यालय, महोत्तरीबाट प्राप्त प्रतिलिपि ।

परिवार चार दशकदेखि घर बनाई बस्दै आए पनि हालसम्म उनीहरूले लालपुर्जा पाउन 
सकेका छैनन्, र कुनै निकायले समस्या समाधानतिर ध्यान नदिएको उनीहरू बताउँछन् । 
२०७७ सालमा राष्ट्रिय भूमि आयोगको सूचना प्रकाशित भएपछि जग्गा समस्या समाधान 
गराउन उनीहरूले फाराम भरेका छन् ।

तस्बिर १ : जिल्ला अदालत महोत्तरीले वि.सं. २०३१ मा भूमि प्रशासन कार्यालय महोत्तरीले 
दिएको रजिस्ट्रेसनलाई सदर गरेको निर्णय ।

तालिका २ : वडा नं. ५ मा दोहोरो स्वामित्वको समस्या भोगिरहेका 
जग्गाधनीहरूको विवरण 

क्र.स.ं नाम थर प्रमाणहरू मिति वर्गीकरण प्रकार कैफियत

१ सरोज दवेी

जिल्ला भमूि 
प्रशासनको 
रजिस्ट्रेसन, 
०–१–५

२०३१

राणा शासनदखेि यो 
जग्गामा व्यक्तिको 
बसोबास रहकेो २०२० 
सालदखेि

रु. ३०,००० मा 
किनेको राजस्व 
बझुाएको, जिल्ला 
अदालतबाट 
स्वामित्व सम्बन्धी 
मदु्दा जितको फैसला 
पाएको प्रमाण भएको

२ जगदीश साह

जिल्ला 
मालपोत 
प्रशासनको 
रजिस्ट्रेसन, 
०–०–१०

२०४१
प्रारम्भ (राणाकाल) दखेि 
यो जग्गामा बसोबासरत

गाउँ बन्ने शरुूआत 
समयदखेि १०,००० 
मा किनेको राजस्व 
बझुाएको

३
सखुलाल 
महतो कोइरी

०–०–८ २०३२
बिक्रीनामा कागजको 
आधारमा किनेको

२०३२ साल अगाडि 
अरूबाट किनेको

४
राजकिशोर 
यादव

०–०–५
२०५१ मा 
अरूबाट लिएका

बिक्रीनामा कागजको 
आधारमा किनेको

२०४५ साल अगाडि 
अरूबाट किनेको

५ जलिल शषे ०–०–५
२०५१ मा 
अरूबाट लिएका

बिक्रीनामा कागजको 
आधारमा किनेको

२०५१ साल अगाडि 
अरूबाट किनेको

६
बबिता दवेी 
रौनियार

रजिस्ट्रेसन 
भएको, 
०–०–५

२०४७ मा 
लिएका

पञ्चायत कालदखेि
२०३५ साल 
अगाडिदखेि अरूको 
नाममा उपभोग थियो

स्रोत : जिल्ला अदालत महोत्तरीलाई भूमि प्रशासन कार्यालय महोत्तरीले दिएको रजिस्ट्रेसन 
कागजातको आधारमा ।

बिटौरी र स्थानीय तह सहितको प्रमाण भएको जग्गा
गाई-गौशालाका धे रै  जग्गा बिटौरी बापत दिएको र त्यसमा तीन-चार दशकदेखि 
बिटौरीवालाहरू बसोबास गर्दैआएका छन् । केहीको बिटौरी २०३२ साल तिरको छ 
भने अधिकांशले वि.सं. २०६२ मा प्राप्त गरेको देखिन्छ । यी बिटौरीवालाहरूसँग पुरानो 
समयदेखि बसोबास गर्दैआएको तथा भूस्वामित्व दिन सकिने आधारहरू छन् : जस्तै, कूत 
बुझाएको रसिद, चौहद्दी सिमानामा छिमेकीहरूको नाम उल्लेख भएको (हेर्नुहोस्, तस्बिर 
२) । तर, तिनले सो जग्गामा आफ्नो स्वामित्व कायम गर्न पाएका छैनन् । केहीले २०६६ 
सालमा भएको नापीमा लालपुर्जा पनि प्राप्त गरेको पाइन्छ । तर, लालपुर्जा प्राप्त गरेपछि 

पनि केहीले बिटौरीमा उल्लेख भए बमोजिमको भूमि कब्जा गरेको देखिन्छ । जुन कुराले 
भूमि माथिको स्वामित्व स्थापनामा थप समस्या सिर्जना गरेको पाइन्छ ।

तस्बिर २ : गाई-गौशाला कार्यालयले पुरानो बासिन्दाहरूबाट बिटौरी बापत उठाएको कूत 
रसिद-प्रमाण ।

उदाहरणका लागि, चन्द्रकलादेवी राउतका अनुसार आफ्नो श्रीमान्‌को निधनपछि चार 
छोराहरू लिएर उनी हाल बस्दै आइरहेको जग्गामा वि.सं. २०४५ मा सुकुमवासीका रूपमा 
बसाइ सरी आइन् । उनले गाई-गौशालाबाट बिटौरी प्राप्त गरी वार्षिक रूपमा वि.सं. २०६५ 
सम्म कूत तिरेकी थिइन् । चार छोराहरूको बिहेबारी र नातिनातिना भएपछि छोराहरूको 
कमाइले र स्थानीय साहूसँग ॠण लिएर एक तलाको पक्की घर बनाइन् । स्थानीय सरकारले 
घर बनाउने अनुमति दिएको सिफारिस उनीसँग छ । तर, तत्कालीन सहकारी, भूमिसुधार 
तथा गरिबी निवारण मन्त्री पद्मा अर्यालको अगुवाइमा गाई-गौशालाको जग्गामा बनेका 
“अनधिकृत घर-टहरा” भत्काउने क्रममा फागुन १८, २०७६ मा उनको पनि उक्त घर 
भत्काइयो ।8 घर भत्काएपछि साहुसँग लिएको ॠण नतिर्दा अदालतमा मुद्दा परेको छ । 
पक्राउ प्रक्रिया अगाडि बढ्छ कि भनी उनी चिन्तित छिन् । अहिले उनी प्लास्टिकको 
छाप्रो बनाई सपरिवार बसेकी छन् । यसरी घर-टहरा भत्काउँदा बढीजसो मधेशी समुदायका 
मान्छेको घर परेको देखिन्छ । त्यसमा पनि अल्पसंख्यक जातिका व्यक्तिहरूको बढी छ 
(हेर्नुहोस्, तस्बिर ३ र ४) ।

तस्बिर ३ : गौशाला नगरपालिकाले संरचना भत्काउन काटेको पत्र । 

जिल्ला प्रशासन कार्यालयका तत्कालीन सुब्बा दीपनारायण राउतले व्यक्तिगत लाभ 
लिई बिटौरी पत्रहरू गाई-गौशालाको बिनादर्ता-चलानी नम्बरको लेटरप्याडमा सही छाप 
गरी फागुन १३, २०५९ मा ८८ जना र ३२ जना गरी १२० जनालाई बाँडेका थिए । यस 
विरुद्ध राउतमाथि अख्तियार दुरुपयोग अनुसन्धान आयोग बर्दिबास शाखामा मुद्दा पनि 
चलाइयो । तर, आयोगले स्पष्टीकरण माग्दा ती सुब्बाले आफूलाई हतियार देखाई सबैले 

8 स्थानीय पीडित चन्द्रकलादेवी राउतसँग जेठ १५, २०७९ मा गरिएको कुराकानी ।

बिटौरीको चिठ्ठी लेख्न लगाए भनी जवाफ दिएको स्थानीयहरू बताउँछन् । राउत यो लेख 
तयार पार्दा (पुस २०७९) सम्म निलम्बित नै छन् भने मुद्दाको फैसला आइसकेको छैन । 
यसरी, नव-बिटौरीवालाहरूले गर्दा अर्को समस्या थपियो ।

तस्बिर ४ : गाई-गौशाला कार्यालयको जग्गामा अनधिकृत संरचनाहरू भत्काउने क्रममा भएको 
विवादको एक दृश्य ।

गौशाला नगरपालिका वडा नं. ३ नवराजपुर गाउँमा रहेको गाई-गौशालाको करिब आठ 
बिघा जग्गामा खेती र बस्ती छ । प्रारम्भमा खेती गर्ने सहमतिमा खाली जग्गा बिटौरीको 
रूपमा दिइएको कुरा स्थानीय किसानहरू बताउँछन् । एक सय जनाका घरमध्ये करिब ६० 
ओटा गाई-गौशालाको जग्गामा र ४० ओटा ऐलानी गाउँ-ब्लकको जग्गामा बनेका पाइन्छन् । 
तिनको कूत पनि माग गरिएको बेला मात्र तिर्ने गरेको सरोकारवालाहरू बताउँछन् । तर, 
बिटौरी लिएका अधिकांशले आफै खेती नगरी अन्य व्यक्तिहरूलाई ठेक्कामा लगाएको 
पाइन्छ । तर, पाँच दशक अघिदेखि जंगल रहेको भूमिलाई खेतीयोग्य बनाए पनि मोहियानी 
हक नपाएको उनीहरू गुनासो गर्छन् । गाई-गौशालाका कर्मचारीहरूले गाईको धनमा मोही 
लाग्दैन भनी कटाक्ष गर्ने गरेको उनीहरू सुनाउँछन् ।

कित्ता नं. ११५
गौशालाको मुख्य बजार क्षेत्र (हालको वडा नं. ५) मा रहेको चार बिघाको कित्ता नं. ११५ 
(सरकारी जग्गा भनिने) विवादित छ । यहाँ मुख्य तीन ओटा कित्ता नम्बरहरू प्रारम्भमा 
रहेका थिए : कित्ता नं. ११५, ११६ र ११७ । यी तीनै कित्तामा करिब १०० घरपरिवार 

बसोबास गर्छन् । यो गाउँ-ब्लकको हो भनी बिटौरी बापतको गाविसमा तीन दशकदेखि 
राजस्व बुझाउँदै आइरहेका थिए । तर, २०४७ सालपछि सुकुमवासी समस्या समाधान 
आयोग गठन गरी अव्यवस्थित बसोबासी र सुकुमवासीहरूलाई जग्गा वितरण गरियो । 
महोत्तरीको सुकुमवासी आयोगका सभापति देवनारायण महतोले वडा नं. ५ को मुख्य बजार 
क्षेत्रको कित्ता नं. ११५ का केही सार्वजनिक प्रयोग भइरहेको खाली जग्गा आफ्नो तथा 
आफ्ना आसेपासेहरूको नाममा दर्ता गराए । यस विरुद्ध गौशालाका नागरिक समाजका 
अगुवाहरू अदालती प्रक्रियामा गए, र महतोको हार भई कित्ता नं. ११५ सरकारी जग्गा हो 
भनी २०५५ सालमा अदालतबाट फैसला भयो ।9 यो कित्तामा ३८ परिवारमध्ये अधिकांश 
२०४७ सालअघि र केही सो समयपछि बस्न थालेका हुन् । गाविसबाट स्वीकृति लिएर 
सो जग्गामा पक्की घर बनेका छन् (हेर्नुहोस्, तस्बिर ५ र ६) ।

यो कित्तामा घर भएका उपेन्द्र चौधरीले सोही वडामा बस्ने राजनारायण चौधरीसँग 
कपाली तमसुक गरी घरसार व्यवहार गर्न केही ॠण लिएका थिए । तर, त्यो ॠण नतिरेपछि 
ॠण दिनेले जिल्ला अदालत महोत्तरीमा मुद्दा दायर गरे । सो मुद्दामा ॠणीको चलअचल 
सम्पत्तिको रूपमा रहेको तीन-तले पक्की घर आफ्नो नाममा बनाइदिन अदालत समक्ष 
आग्रह गर्दा कित्ता नं. ११५ मा रहेका ॠणीको त्यो घरमा बिटौरीवालाको हक नै स्थापित 
हुने भनी अदालतले फैसला सुनाएको छ ।10 यो निर्णयले पनि यस कित्तामा बसोबास 
गर्नेले बिटौरीको मान्यता पाएको देखिन्छ । सरकारी नक्सामा यो जग्गा २०२२ सालको 
नापीमा आवाद लेखिएको थियो, तर वि.सं. २०७५ मा सर्वोच्च अदालतले सो जग्गा 
सरकारी भएको फैसला गऱ्यो ।11 

गौशाला नगरपालिकामा गाउँ-ब्लकको जग्गामा २०६६ सालमा नापी गरी सबैलाई 
लालपुर्जा दिइसकिएको थियो । बजार क्षेत्रका कित्ता नं. ११५, ११६ र ११७ सबै समान 
प्रकृतिका भए पनि २०६६ सालमा केही स्थानीय युवा क्लबका युवाहरूको प्रयासले गाउँ-
ब्लकको जग्गा नापी गराउने टोली आउँदा कित्ता नं. ११६ र ११७ मा बसोबासरत सबै 
बासिन्दालाई जति जग्गामा भोगचलन गर्दै आइरहेका थिए त्यतिको लालपुर्जा दिए । तर, 
कित्ता नं. ११५ को ३८ घरधुरीको नापी नगरेर समस्या यथावत् राखियो । यसो हुनुमा माथि 
चर्चा गरिए झै ँसुकुमवासी आयोगका सभापतिको जग्गा कब्जा गर्ने नियत लुकेको थियो । 

वि.सं. २०७५ मा जिल्ला नापी कार्यालय महोत्तरीमा गाई-गौशालाको सम्पूर्ण जग्गाहरू 
नापी गराएका थिए, तर वडा नं. ५ का बजार क्षेत्रका जग्गाहरू नापी नगराएर टोलीलाई 

9 स्थानीय पीडित देवनारायण महतोसँग फागुन ७, २०७८ मा गरिएको कुराकानी ।
10 मुद्दा गर्ने राजनारायण चौधरीसँग वैशाख ४, २०७९ मा गरिएको कुराकानी ।
11 स्थानीय पीडित देवनारायण महतोसँग वैशाख ३, २०७९ मा गरिएको कुराकानी ।

तस्बिर ५ : वडा नं. ५ मा अवस्थित कित्ता नं. ११५ मा रहेको भू-स्वामित्वका प्रमाण ।

तस्बिर ६ : वडा नं. ५ मा अवस्थित कित्ता नं. ११५ मा रहेको भू-स्वामित्वका प्रमाण ।

फर्काइदिएका थिए । यसको कारणबारे कार्यालयका कर्मचारीहरूलाई सोध्दा विवाद बढ्ने 
भएर छाडेको बताए । स्थानीयहरूको आरोप छ कि गाई-गौशालाले आफ्ना प्रमाण जनतालाई 
नदेखाउनुका पछाडि धेरै कारण हुन सक्छन् । तर महत्त्वपूर्ण कुरा, यो समस्याबाट आफूलाई 
व्यक्तिगत आर थ्िक लाभ धेरै नहुने भएर यहाँका राजनीतिक दल वा निर्वाचित प्रतिनिधिहरूले 
यो समस्याको समाधानतिर ध्यान नदिएको पीडितहरू बताउँछन् । भूमि आयोगबाट २०७७ 
सालमा निकालिएको सूचना अनुसार स्थानीय सरकार मार्फत  लगत संकलन कार्य शुरू 
गर्दा प्रारम्भमा गणकहरूले यी ३८ घर विवादित भएकोले भर्न नसकिने बताए । तर, ती 
पीडितहरूले गौशाला नगरपालिकाका प्रमुखलाई भेटी आफ्नो प्रमाणहरू देखाएपछि फाराम 
भर्न दिएका थिए । तिनमा १० वर्ष पुरानो प्रमाणहरू भएका अव्यवस्थित, सुकुमवासी 
तथा भूमिहीनहरूको सम्पूर्ण विवरण लिइएको थियो । बिजुली बिल, खानेपानीको बिल 
वा स्थानीय तहको सिफारिस जस्ता प्रमाणहरू संकलन गरिएको थियो । तिनमा जिल्ला 
मालपोत कार्यालयले रजिस्ट्रेसन पास गरेको प्रमाण पनि रहेको देखिन्छ । यस प्रक्रियाबाट 
अब कित्ता नं. ११५ मा रहेका ३८ घरपरिवारको भूमि स्वामित्व समस्या समाधान हुने 
विश्वास रहेको स्थानीय पीडितहरू बताउँछन् ।

गाई-गौशाला, कित्ता नं. ११५ गाउँ-ब्लक वा गुठीको खाली भूमिमा सरोकारवालाहरूले 
सीमा निर्धारण गरेर तारजाली वा घेरा हाल्नुपर्ने र पाँच दशकदेखि उपभोग गरिरहेको 
भूमिबाट हटाउँदा क्षतिपूर्ति दिनुपर्ने वा लामो समय जंगल भएको भूमिलाई उब्जाउ 
बनाएको कारण केही बसोबास गर्ने भूमि पनि सम्बन्धित व्यक्तिहरूलाई प्रदान गर्नुपर्ने 
सरोकारवालाहरू बताउँछन् ।

गुठी जग्गा
गुठीका सरोकारवालाहरू वडा नं. ३ र ४ मा गुठीको कुल ५१ बिघाभन्दा बढी रहेको 
बताउँछन् । वडा नं. ३ का स्थानीय सर्वश दासका अनुसार ती जग्गा महोत्तरी जिल्ला र 
भारत सीमामा रहेको एक मठको महन्थ रामचन्द्रदास वैष्णव (बराही महन्थ) को थियो । 
वि.सं. २०११ मा यही जग्गाको सम्बन्धमा महन्थ र स्थानीयहरूको झगडा भयो । महन्थले 
दुई दिनसम्म किसानहरूको घर लुटपाट गराए । पीडित परिवारहरूले न्यायका लागि 
तत्कालीन अञ्चलाधीश समक्ष जाहेरी दिए । मुद्दामा महन्थका एक जना स्थानीय सहयोगी 
सुबाई चौधरी समातिए र जेलमा हालिए । महन्थ भागेर भारत गए । पछि यही जग्गालाई 
सार्वजनिक गुठी कायम गरिएको थियो ।

हाल करिब ३८ बिघा मात्र गुठीको खाली जग्गा छ । बाँकी जग्गा छिमेकी 
जग्गावालहरूबाट मिचिएको, त्यही ँ सडकहरू निर्माण भएको, र अनधिकृत रूपमा घर 
निर्माण गरिएको छ । ती जग्गामा हाल करिब १०० घरपरिवार आश्रित रहेका छन्, जसमध य्े 
अधिकांश गरिब, दलित तथा सुकुमवासी छन् । तीमध य्े पहिलेदेखि बस्ने सबै जसो २०३८ 
सालदेखि नै बस्दै आएका थिए । केही व्यक्ति भने जग्गा कब्जा गर्ने उद्देश्यले मात्र त्यहाँ 
बसोबास गरिरहेको पाइन्छ । यो वडामा गुठीसँगै बिर्ताको कार्यालय थियो र दुवै जग्गा 
जोडिएका थिए । १६ बिघाको बिर्ता भूमिमा बसोबास गर्ने राणाकालीन बिर्ता टोलका 
करिब ५० घरपरिवारका लालपुर्जा तीन दशकअघि बने, तर सोही प्रकृतिको गुठी जग्गामा 
बस्ने ती १०० घरपरिवारको भूमि स्वामित्वको समस्या यथावत छ । वडा नं. ३ र ४ को 
रजखोर गाउँ र बिर्ता गाउँ गरी दुई टोलमध्ये बिर्ता गाउँकाले बिटौरी वा गुठी जग्गा ठेक्का 
लिए बापत कूत बुझाउँछन् भन् अन्यले बुझाउँदैनन् । गुठीको खाली जग्गामा रजखोर र 
बिर्ता गाउँलेबीच लामो समयदेखि झगडा र विवाद हुने गरेको स्थानीयहरूको भनाइ छ ।

गुठीलाई सामाजिक संस्थाको रूपमा लिइन्छ र यसको सम्पत्तिलाई सामाजिक रूपमा 
उपभोग गर्नसक्ने कानूनी व्यवस्था पनि छ । गौशाला नगरपालिकामा यसको प्रयोगमा 
सामाजिकभन्दा व्यक्तिगत उद्देश्य बढी देखिन्छ । गुठीको जग्गा बेच्न नपाइने व्यवस्था छ, 
तर वडा नं. ३ र ४ मा रहेका केही गुठीको जग्गा तीन लाख रुपियाँ प्रति कट्ठाको दरमा 

नगरपालिकाको कार्यालय बनाउन भनी २२ कट्ठा बिक्री गरेको देखिन्छ ।12 नगरपालिकाले 
आफ्नो नम्बरी बाहेक केही कट्ठा अनधिकृत रूपमा कब्जामा लिई पर्खाल बनाएको 
स्थानीयहरू बताउँछन् । 

केही व्यक्तिहरूले मठ-मन्दिर बनाएका छन् । मठ-मन्दिर बनाएर बसेपछि हिन्दू बहुल 
समाजले र कर्मचारीतन्त्रले नहटाउने ठानी कब्जा गर्ने मनसायले त्यसरी अतिक्रमण गरेको 
पाइन्छ । दलित तथा गरिब समुदायका व्यक्तिहरू यस्तो भूमिमा बढी बसेका छन् । प्रायः 
फुसको घर बनाएर तत्मा, मुसहर र चमार जातिका दलितहरू बढी; र बिन, मलाह, हजाम, 
बरही, गोसाई, र थारूहरू थोरै संख्यामा बसेका छन् । राम्रो जग्गा छ भने भगवानको 
मूर्ति फेला पऱ्यो, मन्दिर निर्माण गर्नुपर्छ  भन्दै टाठाबाठाहरूले दलित र गरिबहरूलाई 
धपाउँछन् । विकासको नाममा गुठी संस्थानका कर्मचारीहरूसँग टाठाबाठाहरूले ठेक्का 
लिई ती गरिबको बस्तीलाई खाली गराउने वा कूत बुझाउन लगाउने गरेको स्थानीय सुकन 
दास बताउँछन् ।13 यी ठेकदारमध्ये अधिकांशले गरिबसँग कूत लिए पनि ठेक्काको रकम 
गुठी संस्थानमा नबुझाउने र आफै खाने गर्छन् । बिटौरीमा कब्जा गरेका केही मानिसहरूले 
जग्गा कम दाममा बेची अन्यत्र सरेर गएको पाइन्छ ।

यसै गरी, गुठीको जग्गासँग जोडिएका जग्गाधनीहरूले आफ्नो जग्गाको मूल्यांकन 
बढाउन गुठीको जग्गामा जथाभावी बाटो बनाउने क्रम अत्यधिक बढेको छ । स्थानीय 
युवा क्लबले भने फुटबल मैदानको लागि जग्गा कब्जा गरेको देखिन्छ ।

यी भूमिहरूमा प्रारम्भमा केही दलित तथा सुकुमवासीहरू बसोबास गरेका थिए । तर, 
सम्बन्धित संस्थाबाट खाली जग्गाको रेखदेख नभएकोले छिमेकी वडा र पालिकाहरूबाट 
गौशाला बजार नजिकका महत्त्वपूर्ण जग्गाहरू कब्जा गर्ने हेतु अरू मानिसहरू बस्न आएको 
देखिन्छ । पहिलेदेखि बसेका अधिकांश दलितको जग्गा स्थानीय जग्गा दलाल र ब्याजमा 
पैसा लगानी गर्ने साहुहरूले छिन्ने गरेकोले दलितहरू विस्थापित भइरहेको स्थानीय दरोगा 
सदा तथा सुकदेव सदा बताउँछन् । 

लालपुर्जा नहुदँाका समस्या
“सम्पत्तिके मूल चाँभि जमिन है” (सम्पत्तिको मुख्य साँचो नै जग्गा हो) ।14 स्थानीय जग्गा 
स्वामित्व समस्याभोगी पचु दासको यो भनाइले यस क्षेत्रमा भूमिको महत्त्व कति छ भन्ने 
कुरा दर्शाउँछ । आफूले दशकौदँेखि भोगचलन गर्दैआइरहकेो जग्गामा आफ्नो निजी स्वामित्व 

12 गुठी संस्थान केन्द्रीय कार्यालयका कार्यालय प्रमुखसँग जेठ ४, २०७९ मा गरिएको 
कुराकानी ।

13 स्थानीय सुकन दाससँग असार ३१, २०७९ मा गरिएको कुराकानी ।
14 स्थानीय समाजसेवी पचु दाससँग माघ २८, २०७८ मा गरिएको कुराकानी ।

नहुँदा जग्गाधनी वा घरधनीहरूले विभिन्न समस्या भोग्दै आएका छन् । एक जना पुराना 
बासिन्दा बजरंगी मेस्तरले दुई पुस्तादेखि गौशालाको गाई-जग्गामा घर बनाएर बसिरहेको 
बताए, जो शौचालय तथा बजार सरसफाइ गर्ने गर्थे । यही महत्त्वपूर्ण कार्य गर्ने भएकोले 
उनलाई भद्र-भलाद‌्मीहरू र गौशालाका प्रमुखले संस्थाको पर्ती जग्गामा बसाएका थिए । 
तर, हालसम्म पनि बसोबास गरिरहेको जग्गाको स्वामित्वको प्रमाण उनीसँग नभएकोले 
छिमेकीहरूले कमजोर ठानी जग्गा मिच्ने र सानो, दलित (हलखोर) जात भनेर हेप्ने गरेको 
उनले बताए । साथै, सुँगुर पालन गर्दा यादव थरका छिमेकीले खोरमा सुँगुरमाथि एसिड 
खन्याएर मारेकोले सुँगुर पालन गर्न छाडेको उनले गुनासो गरे ।

यस्ता विवादित जग्गामा सडक विस्तार गर्दा वा नाला बनाउँदा वा छिमेकीले संरचना 
बनाउँदा जग्गा प्रमाण नभएको भनी जग्गा मिच्ने र दुःख दिने र विभेद गर्ने गरेको पीडितहरू 
बताउँछन् । छिमेकी वा उपभोक्ता समितिका ठेकेदारहरू त्यस्ता घर वा पर्खाल भत्काउन 
बढी उद्यत रहेको पीडितहरूको आरोप छ । पीडितहरूसँग आफ्नो स्वामित्वको जग्गा हो 
भन्ने ठोस प्रमाण नहुँदा अदालतमा मुद्दा गर्न डराउँछन् । आफूले दशकौदँेखि भोगचलन 
गरिआएको जग्गा प्रचलित बजार भाउभन्दा धेरै कममा अरूलाई दिएर अन्यत्र जाने 
गरेको पनि देखिन्छ । बजारको महत्त्वपूर्ण क्षेत्रमा घरजग्गा भएर पनि त्यसलाई वित्तीय 
संस्थाहरूमा धितो राखेर ॠण लिन सकेका छैनन् भने संस्थाहरूलाई घर भाडामा दिन 
पाएका छैनन् । अर्कोतिर, गौशाला बजारलाई व्यवस्थित शहरका रूपमा विकास गर्न पनि 
समस्या आइरहेकोले राजस्व नउठ्दा राज्यलाई नै घाटा भएको स्थानीय जनप्रतिनिधिहरू 
बताउँछन् ।

यीभन्दा पनि ठूलो समस्या त समय-समयमा विभिन्न बहानामा जग्गा मिच्ने र घर-
संरचना भत्काई आफूहरूलाई विस्थापित गर्ने खेल भइरहेकोमा पीडितहरूको ठूलो गुनासो 
छ । गाई-गौशाला व्यवस्थापन समितिमा भूमि समस्या भएको वडाको कुनै व्यक्तिको 
प्रतिनिधित्व छैन तर अन्य वडाका व्यक्तिहरू मात्र सहभागी छन्, जो राजनीतिमा लागेर 
त्यसबाट व्यक्तिगत लाभ मात्र लिइरहेका हुन्छन् । त्यस कारण यस्ता भूमि समस्या 
समाधानभन्दा विभिन्न बहानामा यस्ता विवादित जग्गा मिच्ने वा घर-संरचना भत्काउने 
गरेको पीडितहरू बताउँछन् । 

वि.सं. २०५४ मा स्थानीय निकायको निर्वाचन भएपश्चात् झण्डै दुई दशक निर्वाचन 
हुन नसक्दा देशभरका स्थानीय निकाय जनप्रतिनिधि विहीन भई कर्मचारीतन्त्रको भरमा 
चलेका थिए । त्यस बेला धेरै त्रुटि र मनपरी गरेको प्रमाण यस नगरपालिकामा देखिन्छ । 
गौशाला नगरपालिकामा २०७३ सालमा नगर यातायात गुरु योजना बनाउँदा दोहोरो 
भूस्वामित्वको भएको जग्गालाई दबाउने गरी सडकको चौडाइ विस्तार गरिएको थियो । 
यसमा संघीय मामिला तथा स्थानीय विकास मन्त्रालयबाट प्राप्त बजेटको हतार-हतारमा 

खर्च गर्न कार्यकारी अधिकृतले आफ्ना नजिकका राजनीतिक कार्यकर्ताहरूको सुझाव 
लिई नक्साको निर्णय गरेको कुरा स्थानीयवासीहरू बताउँछन् । यसबाट आफूले उपभोग 
गरिरहेको जग्गामा बनाइएका संरचना भत्काउनु परेको वा त्यसका लागि दबाब दिएको 
स्थानीयहरूको गुनासो छ ।

वि.सं. २०६४ तिर बनेको सात राजनीतिक दलको संयन्त्र सम्मिलित गाई-गौशाला 
व्यवस्थापन समितिले २०४७ अघि गाई-गौशालाको जग्गाहरूमा घर बनाएर बसोबास 
गरिरहेको वा बिटौरी प्रमाण भएको संरचनालाई नभत्काउने निर्णय गरेका थिए । यसको 
पछाडिका कारण प्रारम्भबाटै सही प्रमाण सहित बसोबास गरिरहकेालाई भोगचलन गरिरहकेो 
जग्गाको स्वामित्व भविष्यमा दिने भन्ने थियो । यस्तो निर्णयले हालै गाई-गौशालाको जग्गा 
अनधिकृत रूपमा कब्जा गरी बसेकाले पनि हकदाबी गर्नेछन् भनी निर्णयलाई लुकाएका 
थिए । यस्तो निर्णय गरे पनि गाई-गौशालाले आफ्नो भूमिमा बसोबास गरिरहेकालाई कुनै 
ठोस प्रमाण दिएका छैनन् । 

तर, माघ १२ र १३, २०७५ मा नेकपा माओवादी पार्टीसँग सम्बन्धित जनप्रतिनिधिहरू, 
स्थानीय स्तरका कार्यकर्ताहरू, प्रदेश सभा सदस्य तथा संघीय सांसदको पहलमा गौशाला 
बजारमा ऐलानी, पर्ती, गाउँ-ब्लक, गाई-गौशाला तथा ११५ नं. कित्ताको रूपमा चिनिने 
मुख्य बजारका जग्गाहरूमा अनधिकृत संरचना बनेको हो भनी स्थानीयवासीहरूको घर-टहरा 
भत्काउने कार्य गरे । यसमा वडाध्यक्ष (नेपाली काँग्रेस) को असहमति थियो । स्थानीय 
केही कार्यकर्ताहरूले आफू त्यस समितिको सदस्य हुँ, “खर्चबर्च गरे” भत्काउने निर्णय केही 
समयको लागि स्थगित गराइदिन्छु  भनी ठग्ने कार्य पनि गरे । यसरी भत्काउनुको नियतको 
बारेमा कुराकानी गर्दा सडक फराकिलो बनाउने नाममा अरूको घर संरचना भत्काउँदा 
आफ्नो घरको सीमा सडकको अलि नजिक हुने, आफ्ना कार्यकर्ताहरूलाई ती खाली 
जग्गाहरू बाँड्ने, वडा वा बजारवासीले आफूलाई २०७४ सालको स्थानीय चुनावमा भोट 
नदिएको निहुँमा बदला लिने जस्ता नियत पनि थियो भनेर पीडित जग्गावालहरू आरोप 
लगाउँछन् । यसमा गरिब, अल्पसंख्यक, राजनीतिक पहुँच कम भएका व्यक्तिहरूको घरहरू 
मात्र भत्काइने गरेको उनीहरूको गुनासो छ ।

निष्कर्ष
गाई-गौशालाको भमूिमा बिटौरी लिई घर बनाएका केही परिवार न्यायका लागि अदालतसम्म 
पुगेका थिए । तर, त्यस्ता बिटौरीको सम्बन्धमा अदालतको फैसलामा गाई-गौशालाको जग्गा 
हो भनी फैसला गरिदिएको छ । यस्तै निर्णयको प्रभाव स्वरूप भूमिको कानूनी स्वामित्वको 
पर्खाइमा रहेका गाउँका अधिकांश व्यक्तिहरूले विभेदको सामना गर्नु परिरहेको छ ।

गाई-गौशालाले आफ्नो जग्गामा विगत छ दशकदेखि पूर्ण स्वामित्व स्थापित गराउन 
नसकेको देखिन्छ । अर्ब ौँको सम्पत्ति भएर पनि गाई-गौशाला संस्थाले आफ्ना करिब दुई 
सय गाईलाई खान र पालन-पोषण गर्न कठिनाइ भोगिरहेको छ । यसैले सरकारी संयन्त्र र 
हालको व्यवस्थापन असफल भएको देखिन्छ । गाई-गौशाला कार्यालय केन्द्र सरकारको 
मातहत रहँदा हुने सकारात्मक र नकारात्मक प्रभाव विश्लेषण गरी प्रत्यक्ष प्रभाव पार्ने 
स्थानीयहरूको समस्या समाधान गरी मात्र कुनै अन्य संस्थामा हस्तान्तरण गर्दा यस संस्थाको 
दिगो विकास हुन्छ । स्थानीय सँगको समस्या समाधान नगरी यी जग्गा हस्तान्तरण गर्दा 
यस संस्थाको दिगो विकास अवरोध हुनुका साथै द्वन्द्व बढ्ने वा गलत व्यक्ति वा समूह/
संस्थाको हातमा उक्त संस्था जाने डर हुन्छ । स्थानीयको सहयोगबिना लादिने कुनै पनि 
निर्णय दिगो हुँदैन ।

गुठीका जग्गाहरू पनि स्थानीय स्तरमा व्यवस्थापन नहुँदा नयाँ-नयाँ व्यक्तिले कब्जा 
गर्ने क्रम बढेर चार दशक अघिदेखि बसी आएका निमुखा र दलितलाई समेत प्रमाणपुर्जा 
पाउन गाह्रो भइरहेको छ । साथै, ती गरिब दलितहरू विभिन्न प्रलोभन र डरधम्कीमा परी 
कम मूल्यमा जग्गा छोडेर विस्थापित हुनुपरेको छ ।

नेपालमा भूमि समस्या समाधानका लागि बन्ने आयोग वा संयन्त्रहरूले भूमिहीन 
दलित, सुकुमवासीको तथ्यांकमाथि छलफल अगाडि बढाएको छ, तर यसले अव्यवस्थित 
बसोबासको समस्या समाधान गर्ने अवस्था देखिँदैन । भूमि सम्बन्धी समस्या समाधान गर्न 
नेपाल सरकारले २०७६ मा पन्ध्रौँ  पञ्चवर्षीय योजना (आर्थिक वर्ष २०७६/७७–२०८१/८२) 
बनाउँदा शुरूमा महोत्तरी सहित १० जिल्लालाई पाइलट परियोजनाको रूपमा छानेको 
थियो । पहाडी मूलका मानिसहरूको बसोबास रहेको महोत्तरीको उत्तरी भागमा सरकारले 
लालपुर्जा वितरण तीव्र रूपमा गऱ्यो तर मधेशी बाहुल्य दक्षिणी भेगमा भने परिणाममुखी 
कार्य गरेन । त्यसले गर्दा चार दशक अघिसम्म जंगल रहेको बर्दिबास नगरपालिकामा 
अधिकांशको लालपुर्जा बनिसकेको छ, तर बर्दिबासकै मानिसहरू विगतमा हाटबजार गर्न, 
तरकारी तथा खाद्यान्न किन्न दैनिक जाने गौशालामा भूमि समस्या हालसम्म पनि उस्तै छ । 
यसले यहाँका राजनीतिकर्मी भूमिको समस्या समाधान गर्न नभई एउटाको अधिनमा रहेको 
जग्गाबाट उनीहरूलाई हटाई आफ्ना आसेपासे र कार्यकर्तालाई बाँड्ने मनसायका साथ यो 
समस्याको समाधानमा अघि नबढेको दशकौदँखेि बसोबास गर्दैआएका स्थानीयहरूको जिकिर 
छ । गौशाला नगरपालिकाको यस अध्ययन क्षेत्रसँगै जोडिएको वडा नं. ९ र १० को खोला 
किनारमा रहेका १०–२० बिघा जमिन, जुन सार्वजनिक वा पर्ती हो भनी सहजै अनुमान 
गर्न सकिन्छ, शासक वा तिनका आसेपासेहरूले तारजाली लगाई भोगचलन गरिरहेको 
देखिन्छ । तर, गौशालामा विगत पाँच दशकदेखि बसोबास गर्दै आइरहेको केही भूमिको 
स्वामित्व सम्बन्धी विवाद समाधान हुन सकेको छैन । त्यसैले, यसलाई राज्य संयन्त्रमा 

पहुँच भएकाहरूले गरेको जातीय वा क्षेत्रीय विभेदको शृंखलाकै एक कडीको रूपमा पनि 
हेर्न सकिन्छ । त्यसै गरी, रैकर पहाडको जग्गा दर्ता गर्ने, मधेशको उब्जाउ जग्गा रैकर गर्ने 
तर गाउँबस्तीको जग्गा ऐलानी छाडिदिने, ऐलानीमा दईु-तीन पुस्तादेखि बसोबास गरे पनि 
लालपुर्जा नदिने, नागरिकता नहुनेले जग्गा किन्न नपाउने, भूमि सुधार आयोगहरूको फाराम 
भर्ने तर कार्यान्वयन नहुने जस्ता प्रवतृ्तिहरू विचार गर्दा मधेश र खास गरी मधेशी दलित र 
भूमिहीनमाथि राज्य तथा यसको संयन्त्रमा बस्नेहरूको पूर्वाग्रह प्रस्ट झल्किन्छ ।

धन्यवाद
यो लेख तयार पार्न महत्त्वपूर्ण समय र सूचना दिई सहयोग गर्नुहुने गौशालाका बासिन्दा र 
गाई-गौशाला तथा गुठीका कर्मचारीलाई धन्यवाद दिन चाहन्छु  । यो शोध र लेखका लागि 
अवसर प्रदान गरिदिने मार्टिन चौतारीप्रति आभारी छु । यो अध्ययन अवधिभर र लेखको 
अन्तिमसम्म मेन्टरको रूपमा सहयोग गर्नुहुने महेशराज महर्जन र हौसला बढाइदिनुहुने 
सोहन प्रसाद साहलाई धन्यवाद छ ।

